
     Doman cogiona

Ana Favrona,

Ve manca ai pati

I do Busati

Domanda pan

Santo Furlan.

    Marcà xè ogn'ano

Da qualche afano,

Mor sul più belo

Vaca e vedelo

Un bò slancà

No gà più fià.

     Xè sempre in moto

E Misto e Proto,

Ancuo la Scala

Doman la stala

Ancuo fenil

Doman porcil.

    Ora el sion

Strazza un cason

Ora sul leto

De sposa nova

Per un buseto

Giozza la piova.

    O brusa tuto

El tempo suto,

O al mogio el piega,

E tuto nega,

O xe nemigo

Fin el caligo

